
GOUVÈNÈ CUOMO ANONSE KONPAYI MANIFAKTI PYÈS MACHIN  
BRIDGESTONE AP OUVÈ NOUVO FAKTORI NAN KONTE NIAGARA  

 
Etablisman Vil Wheatfield ap kreye 89 Nouvo djòb nan lespas 5 ane  

 
 
Gouvènè Andrew M. Cuomo jodia te anonse konpayi Bridgestone APM, yon filyal nan 
Kòporasyon Bridgestone, pi gwo manifakti kawotchou ak plastik nan mond lan, ap 
envesti $13.6 milyon pou konstwi yon nouvo etablisman 65,000 pye-kare nan Konte 
Niagara. Nouvo etablisman an ap bati sou yon sit 11-kawotè nan Vil Wheatfield. 
Envestisman sa prevwa pou kreye 89 nouvo djòb nan lespas senkan epi resevwa jiska 
$1.2 milyon nan Kredi Taks Eksèlsyò ki soti nan Kòporasyon Empire State 
Development. 
 
“Nouvo etablisman an ap kreye travay epi pote opòtinite ekonomik ak envestisman prive 
toupatou nan rejyon an,” Gouvènè Cuomo te deklare. “Mwen fyè pou m akeyi 
Bridgestone APM nan Niagara e map rete tann pou m wè sektè manifakti sa kontinye 
pwospere nan Lwès New York pou ane kap vini yo.” 
 
Etablisman an, ki lokalize nan park endistriyèl Vantage International Point sou Inducon 
Parkway, prevwa pou l yon envestisman $6.5 milyon pou devlopè Lwès New York, 
Gwoup Montante. BAPM ap lwe bilding lan nan men Montante Group e li prevwa pou 
envesti $7.1 milyon adisyonèl nan machinri ak ekipman epi kreye 89 nouvo djòb nan 
lespas 5 ane.   Konpayi Bridgestone APM ap itiilze nouvo izin lan pou pwodui mous 
poliriyetan ke yo itilize nan chèz machin timoun.   Yap ekspòte pifò pwodui yo nan 
Canada pou mache otomobil li a.  
 
Prezidan ak PDG ESD, Howard Zemsky te deklare: “Mwen pat ka panse de yon pi 
bon kote pase Konte Niagara pou yon konpayi renome mondyal, tankou Bridgestone, 
bati yon izini manifakti modèn. Renesans Lwès New York ak distans avèk Canada te 
yon avantaj distenk nan devanse lòt eta yo ki tap fè gwo konpetisyon pou nouvo 
etablisman an ak plizyè douzèn travay li pral pote.” 
 
Operasyon yo nan nouvo etablisman an prevwa pou yo kòmanse nan premye trimès 
2017. Pwodiksyon konplè prevwa pou l anliy nan delè mwa jen ak out menm ane a.   

Takao (Taka) Ishibashi, Vis Prezidan Egzekitif Divizyon Pwodui Mous nan 
Bridgestone APM te deklare: “Empire State Development, Buffalo Niagara Enterprise, 
Ajans Devlopman Endistriyèl Konte Niagara (NCIDA) ansanm avèk Vil Wheatfield te 
travay kolaborativman avèk nou pandan chak etap nan pwosesis seleksyon sit nou an.  
Konpayi Bridgestone APM sou yon delè ki limite anpil pou konstwi etablisman nou an 
epi kòmanse pwodiksyon.   Nou apresye tout travay ki soti bò kote pwofesyonèl 
devlopman ekonomik lokal ak eta pou fè sa posib.” 
 
Noriyuki (Duke) Kawai, prezidan BAPM te deklare: “Konpayi Bridgestone APM te 
kontan anpil avèk nivo pwofesyonalis ke tout pati yo te demontre pandan tout pwosesis 
sa.   Konpayi Bridgestone APM angaje pou l vini yon antrepriz sitwayen eksepsyonèl ak 
sipòtè lokal nan tout kominote yo kote nou gen etablisman,” Kawai te kontinye. “Nou 
espere ke menm nivo angajman sa ap kontinye ansanm avèk sipò ki soti bò kote 
kominote a.  Nou panse ke Wheatfield gen talan ak resous ke nap chèche pou kontinye 
kwasans alontèm Konpayi Bridgestone APM .”  
 
Ofisye anchèf Operasyon Matthew Montante, Montante Group te deklare: “Nou 
kontan anpil paske nou pote nouvo djòb ak envestisman nan Konte Niagara. Nap rete 
tann pou n travay avèk tout patnè yo ki te enplike nan pwojè devlopman ekonomik 
enpòtan pou rejyon nou an.” 
 
Lòt sipò pou pwojè a gen ladan rekonpans taks ki soti nan Ajans Devlopman Endistriyèl 
Konte Niagara ki prevwa pou ekonomize konpayi an preske $3.2 milyon sou yon dire 
lavi 15-ane rediksyon.   Yon sibvansyon jiska $750,000 ki soti nan New York State 
Office of Community Renewal ap itilize pou konpanse yon pati nan depans pou machinri 
ak ekipman pou sipòte pwojè a.  
 
Prezidan NCIDA Henry M. Sloma te deklare: “NCIDA te konplete avèk siksè avèk lòt 
konte yo e li te anmezi pou l patisipe nan yon pake rekonpans ki te atire yon konpayi ki 
pral bay 89 moun avèk travay ki peye byen.   Lokasyon entènasyonal nou an ak efò 
atraksyon agresif ap kontinye pote konpayi yo nan Konte Niagara."  
 
Prezidan ak PDG Buffalo Niagara Enterprise Thomas A. Kucharski te deklare: 
“Atraksyon Bridgestone nan kominote nou an ak enplemantasyon etablisman sa te yon 
pwosesis ki konpetitif anpil ki egzije yon gwo kolaborasyon ak koperasyon. Mwen vle 
konplimante tout patnè yo ki te enplike e mwen remèsye Bridgestone pou konfyans yo 
nan kominote nou an.  Envestisman yo re-afime ke rejyon Buffalo Niagara posede atou 
ki nesesè pou reyisi nan atire opòtinite manifakti nan nivo mondyal.”  
 
Senatè Robert Ortt te deklare: "Bridgestone se yon konpayi ke nenpòt eta ta fyè pou 
genyen, se poutèt sa nou kontan ke yap bati yon etablisman plizyè-milyon dola nan 
Konte Niagara. Endistri otomobil la te jwe yon wòl enpòtan nan istwa rejyon nou an, 
kidonk li adapte ke Bridgestone ap kreye yon faktori modèn ki pral konte sou mendèv 
lokal, solid nou an. Sa yo se bon jan kalite travay nou bezwen pou ranfòse ekonomi 
lokal nou an."  

Manm Asanble John Ceretto te deklare: “Pwojè Bridgestone nan se yon ajisteman 
pafè pou Konte Niagara. Li pote yon konpayi mondyal ki rekoni isit la pou kreye yon 
etablisman modèn ki pral vini yon plas chwa pou travay pou rezidan nou yo. Kounye a 
kòm konstriksyon te kòmanse map rete tann pou m wè moun yo travay nan djòb sa yo 
ki peye byen.” 
 
William L. Ross, Prezidan Lejislati Konte Niagara te deklare: “ Vantage International 
Point industrial park ap pwouve ke li se yon ekselan atraksyon pou nouvo biznis yo.  
Mwen aplodi traay kolaboratif ki te fèt pou atire Bridgestone nan Kont Niagara. Nap rete 
tann pou n gen travay Bridgestone yo ak yon etablisman ki pral rann nou fyè pou ane 
kap vini yo. ” 
 
Enfòmasyon osijè Konpayi Bridgestone APM  
Konpayi Bridgestone APM se yon pwodui anti-vibrasyon, tanpon absòpsyon enèji, 
kousen eksteryè pyès otomobil konstriktè e li se yon filyal nan pwopriyete eksklivif 
Bridgestone Corporation ki lokalize nan Tokyo, Japan. Konpayi Bridgestone APM te nan 
biznis depi 1987. 
 
Enfòmasyon osijè Bridgestone Corporation 
Katye Jeneral Bridgestone Corporation, nan Tokyo, se pi gwo konpayi kawotchou ak 
plastik nan mond lan.  Anpils de kawotchou pou itilize nan yon varyete aplikasyon, li 
fabrike tou yon laj varyete pwodui divèsifye, ki enkli plastik endistriyèl ak pwodui chimik 
ansanm avèk atik spòtif. Pwodui li yo vann nan plis pase 150 peyi ak teritwa nan mond 
lan.   

